
GOUVÈNÈ CUOMO ANONSE PEPSICO AK THEO MÜLLER CHWAZI ETA NEW 
YORK POU LANSE ANTREPRIZ KOMEN YO NAN BIZNIS YOGOUT 

 
 

Pwojè a k ap fèt nan Batavia Pral Ajoute 186 Nouvo Djòb ak yon Envestisman $206 Milyon 
Dola nan Ekonomi Lokal la 

 
 

Envestisman an Seleksyone Eta New York kòm yon Lidè Mondyal nan Pwodiksyon Yogout 
 
 
Jodi a, Gouvènè Andrew M. Cuomo te anonse PepsiCo, dezyèm pi gwo konpayi kolasyon ak 
bwason nan lemonn, ak Müller GmbH, pi gwo biznis prive ki fè pwodui abaz lèt, chwazi New 
York kòm kote pou mete premye manifakti pwodiksyon yogout yo Ozetazini. Avèk antrepriz 
komen Wave LLC, konpayi yo pral envesti $206 milyon dola, epitou y ap kreye 186 nouvo  
djòb ak djòb sipò pou opere manifakti dènye modèl yo nan Genesee Valley Agri-Business Park, 
nan Batavia 
 
Gouvènè Cuomo di konsa, “Pwojè sa a montre konpayi entènasyonal prensipal yo tankou 
PepsiCo ak Müller konsidere New York kòm yon premye kote pou envesti lajan yo ak chwa 
nòmal yo fè pou premye antrepriz komen yo nan biznis yogout. Avèk plis pase $200 milyon dola 
nan envestisman prive ak prèske 200 nouvo djòb, posiblite sa a se yon lòt gwo sipò pou endistri 
pwodui abaz lèt k ap grandi nan rejyon an.” 
 
Eta New York, nan Empire State Development, pral bay konpayi an $3,3 milyon dola nan kredi 
taks Pwogram Djòb Excelsior, ak $1 milyon dola nan NYS Homes & Community Renewal, ak 
yon Kredi Taks Eta New York pou $10 milyon dola nan Envestisman. Konte Genesee County ap 
bay tou apeprè $12 milyon dola nan ekonomi taks sou lavant ak sou pwopriyete.  
 
Wave te konsidere lòt kote ki andedan ak deyò Eta New York pou manifakti a. Apre yon 
evalyasyon apwofondi, ak yon evalyasyon sou fason pou jwenn resous pou pwodui abaz lèt, 
apwovizyònman dlo ak wout distribisyon pou mennen nan makèt enpòtan yo, konpayi an te 
chwazi Genesee Valley Agri-Business Park ki nan Batavia, New York. Alòske manifakti a ap 
devlope sou dezan, Wave ka enpòte pwodui Müller pou li ka kreye yon debouche nan biznis 
yogout k ap devlope rapid Ozetazini.  

Prezidan, Direktè Jeneral ak Manm Komisyon Empire State Development, Kenneth Adams, di 
konsa: “New York ap travay di pou li vin yon lidè mondyal nan kalite manifakti k ap grandi vit, 
epi ki gen yon posiblite enpòtan pou devlopman ekonomi ak pou kreyasyon djòb. Wave se yon 
bon egzanp travay nou ak kalite dirijan Gouvènè Cuomo k ap bay bon rezilta sou fòm anpil 
nouvo djòb ak envestisman prive enpòtan nan yon konpayi etranje prensipal k ap gen yon gwo 
konsekans sou ekonomi lokal la.” 
 
Envestisman PepsiCo kontinye yon dènye tandans gwo pwodiktè yogout ki louvri izin 
pwodiksyon nan New York. Pou kounye a, eta a gen 29 izin yogout, ki anboche plis pase 2.000 
moun, epi ki te pwodui yon total 530 milyon liv yogout nan ane 2011—yon ogmantasyon 43% 
parapò ak ane 2010, ak plis pase nivo doub parapò ak ane 2008. Nan ane 2011, Gouvènè Cuomo 
te anonse gwo envestisman de (2) pi gwo pwodiktè yogout peyi a- Chobani ak FAGE, Inc., pou 
ogmante mwayen pwodiksyon konpayi yo, epitou pou kreye anpil nouvo djòb nan New York.  
 
Eta New York se eta prensipal peyi a k ap pwodui yogout popilè estil yogout grèk san pran souf. 
Pou pwodui yogout grèk, nou bezwen apeprè twa (3) fwa kantite lèt pase yogout tradisyonèl, sa 
ki fè endistri a vin yon motè ekonomik prensipal pou pwodiktè lèt toupatou nan Eta New York. 
Nan ane 2011, yo te itilize plis pase 1,166 liv lèt pou pwodiksyon yogout. Chif sa a kapab 
konpare avèk pwodiksyon lèt 500 bitasyon ki pwodui lèt ki gen dimansyon mwayen nan Eta 
New York (115 vach/bitasyon).  
 
Western New York sitou jwenn avantaj nan endistri yogout la k ap ogmante san rete. Zòn 15 
konte Western New York reprezante apeprè 40% pwodiksyon total lèt la, avèk konte Wyoming 
County ki sèvi kòm konte ki pwodui plis lèt nan Eta a. Lè PepsiCo chwazi pou opere nan 
Batavia, li vin pami yon kantite fabrikan yogout ki pran avantaj enfrastrikti rejyon an ki la deja, 
epi ki disponib pou tretman pwodui abaz lèt, tankou Genesee Valley Agri-Business Park. 
 
Manm Komisyon Agrikilti Eta New York, Darrel J. Aubertine, di konsa, “Anplasman, 
anplasman, anplasman. Orezon sa a vrè pou pwodiksyon yogout nan Eta New York, paske nou 
nan pozisyon ideyal nan yon zòn peyi a ki bon non sèlman pou pwodiksyon bon kalite lèt, men 
tou  ki toupre plizyè mache metwopoliten ki gen konsomatè ki toujou renmen pwodui kondanse 
abaz lèt sa a. Sektè endistri sa a k ap devlope a bay gwo sipò pou bitasyon fanmi nou yo k ap 
travay di, li kreye anpil ak yon pakèt djòb nan kominote riral nou yo, epitou li mete yon pwodui 
lokal ki bon pou sante sou etajè makèt yo pou tout Nouyòkè yo kapab gen fyète pou sa.” 
 
Manm Komisyon/Prezidan New York State Homes ak Community Renewal, Darryl C. Towns, 
di konsa, “Anba kalite dirijan Gouvènè Cuomo, Eta New York ap fè anpil efò kòm eta k ap 
vanse pou antrepriz komèsyal entènasyonal, pou devlope ekonomi an avèk envestisman ki vo 
milyon ak milya dola. Nou kontan anpil pou asosye nou avèk ESD ak konte Genesee County pou 
pwojè kreyasyon djòb enpòtan sa a, ki prale ede ankouraje ak devlope ekonomi an ak kominote 
Western New York. Rekonpans $1 milyon dola HCR nan finansman avèk Community 
Development Block Grant (CDBG) pral ede asire nouvo djòb sa yo prale pou Nouyòkè ki touche 
ti revni oswa revni modere ki pi bezwen travay nan moman ekonomik difisil sa yo. Avantaj 
pwojè sa a ap bay bon jan sipò pou mesaj Gouvènè Cuomo ki endike Eta New York ‘Louvri  
pou Biznis.’” 

Senatè Michael Razenhofer di konsa, “Kreyasyon nouvo djòb yo lè yo atire envestisman 
antrepriz prive se egzakteman sa nou bezwen pou relanse ekonomi an ak eta nou an k ap vanse 
nan bon direksyon an. Avèk New York k ap vin yon lidè nasyonal byen vit nan pwodiksyon 
yogout, pwojè sa a bay Eta nou an yon lòt sous posiblite ekonomik enpòtan k ap sipòte endistri 
agrikòl nou an k ap vanse. Mwen bat bravo pou Gouvènè Cuomo poutèt li travay avèk Sena a 
pou amelyore anviwònman biznis New York ki te louvri wout pou kokennchenn envestisman 
nou wè isit la jodi a.” 
 
Manm Asanble Stephen Hawley di konsa, “Endistri agrikòl la se poto-mitan kominote nou an ak 
youn nan pi gwo byen ekonomik eta nou an. Kreye prèske 200 nouvo djòb, ak atire yon gwo 
envestisman pou kontinye devlope endistri agwo-endistriyèl nou an k ap grandi a se yon gwo 
nouvèl pou Nouyòkè Western yo. Mwen felisite Gouvènè Cuomo pou kalite dirijan li, epitou 
mwen di byenveni pou nouvo patnè biznis yo, PepsiCo ak Müller, nan kominote nou an.” 
 
Manm Asanble Dan Burling di konsa, “Pwojè sa a se yon gwo egzanp kalite devlopman 
ekonomik ak nouvo envestisman dirèk nou bezwen pou kreye anpil djòb, epi pou fè ekonomi nou 
an vin pi fò. Mwen pa ka tann pou travay avèk Gouvènè Cuomo ak vwazen nou yo, PepsiCo ak 
Müller, pou devlope ekonomi lokal la, epitou pou fè sitwayen yo retounen al travay.” 
 
Nan pòtfolyo mak manje ak bwason mondyal li, PepsiCo gen 22 diferan mak ki kreye plis pase 1 
milya dola nan lavant an detay chak ane. Biznis prensipal nou yo pwodui anpil santèn lòt bon jan 
manje ak bwason ki se non respekte pou kay yo toupatou nan lemonn.  Avèk revni plis pase $65 
milya dola apre dediksyon, moun PepsiCo yo fè yon sèl avèk angajman inik nou pou kwasans 
dirab lè nou envesti yon lavni ki pi bon pou sante pou moun yo ak pou planèt nou an, epi nou 
kwè tou sa vle di yon lavni ki gen plis siksè pou PepsiCo. Nou rele angajman sa a Pèfòmans ki 
gen Objektif: Pwomès PepsiCo pou ofri plizyè kalite manje ak bwason pou gou lokal yo; pou 
jwenn fason tounèf pou diminye efè nou sou anviwònman an nèt, tankou lè nou pwoteje 
itilizasyon enèji ak dlo, epitou lè nou redui volim anbalaj; pou ofri yon bon espas travay pou 
anplwaye nou yo; epitou pou respekte, sipòte, ak envesti nan kominote lokal kote nou opere yo. 
Pou jwenn plis enfòmasyon ale nan sitwèb www.pepsico.com. 
 
Theo Müller se pi gwo biznis pwodui abaz lèt sektè prive a nan peyi Almay. Li anboche 4.700 
moun toupatou nan Ewòp ak Izrayèl, epi li vann pou apeprè 2,2 milya Ewo. Theo Müller GmbH 
pwodui yon liy sis (6) yogout kalite siperyè, tankou yogout mak prensipal nan Wayòm-Ini. 
“Müller Corner.” 
 
Wave LLC se yon nouvo antrepriz komen ant PepsiCo ak Müller.  

